
   Кашкăр

   Сăкăт Ванькки | Сăвă

   Хĕвел анса пытансан,

Çĕре сĕм каç хупласан

Тухрĕ кашкăр йăваран.



Шăршласа вăл сывлăша,

Уйăрса пур-çук шăрша

Кашкăр кайрĕ шухăша:



Ăçталла çул тытмалла?

Ăçта çити чупмалла?

Кама тытса пăвмалла?



Виç уй урлă — Юнпата...

Сурăх ферми вăл ялта.

Кашкăр чупрĕ çавăнта.



Ертсе хăйĕн эшкерне

Хĕтĕрте пĕр-пĕрине

Пуçлама сунар ĕçне.



Улăм витнĕ фермă çи —

Япăхрах çав çăраççи...

Тата çук тăк хуралçи.

